
Iltqajt ma fuljett li kien ġie ppubblikat fis-sena 1939 
minn Dun Pietru Paul Grima mitbugħ fl-Istamperija 
tad-Dar ta’ San Ġużepp fil-Ħamrun. F`dan il-fuljett Dun 
Pietru Paul Grima qaleb għal Malti l-kitba ta’ Salvatore 
Mangiavacchi dwar id-Devozzjoni lejn il-Qalb tà  Ġesù.

L-fuljett kien ġie mqassam lill-pubbliku biex titkompla 
tinfirex id-Devozzjoni lejn il-Qalb Mqaddsa ta’ Ġesù li 
dak iż-żmien kienet waħda ferm qawwija fil-Gżejjer 
Maltin. Kien żmien ukoll meta bosta kienu dawk li ma 
kienux jafu biżżejjed skola biex jaqraw dak li kien fih 
dan il-fuljett. Għaldaqstant dan kien jintuża mis-Saċerdot 
biex imexxi mumenti ta’ talb lill dawk li kienu jinġabru 
quddiem Ġesù Sagramentat.

Fl-ewwel parti ta’ dan il-ktejjeb l-awtur jislet parti minn 
dak li kien jgħid San Franġisk t Àssisi “Kulħadd għall-
Ġenna” meta dan kien ikun qiegħed jiġbor lin-nies għat-
talb fil-Knisja ta’ Santa Marija tal-Porziuncola.

F’kapitlu ieħor tal-fuljett tingħata spjegazzjoni dwar dak li 
għandu wieħed x’jagħmel biex jipprepara ruħu sew qabel 
jersaq għat-Tqarbin Mqaddes. Tingħata wkoll direzzjoni 
dwar kif wieħed għandu jġib ruħu wara t-tqarbin u t-talb 
li għandu jingħad.

Talb ieħor huwa dak li wieħed għandu jgħid meta jiġi 
biex jitlob xi grazzja partikolari lill-Qalb ta’ Ġesù, t-Tridu 
lil Qalb Mqaddsa ta’ Ġesù, l-Litanija tal-Qalb ta’ Ġesù 
kif ukoll it-tpattija ta’ ġieħ.

Lejn l-aħħar Kapitli ta’ dan il-fuljett insibu l-lista tat-Tnax 
il-Wegħda tal-Qalb ta’ Ġesù, bl-aħħar Kapitlu jkun dak 
bit-titlu l-Qalb ta’ Ġesù mhux Kuntenta.

Il-kitba tintemm b`appell biex id-devoti jinkitbu biex 
ikollhom il-kopja tal-Il-Messaġġier Malti tal-Qalb ta’ 
Ġesù li jiġi ppubblikat kull xahar.

Dan il-fuljett kien ġie moqri qabel inħareġ minn Patri 
Adeodato M. Schembri O.S.A. maħruġ nhar l-1 ta’ Jannar 
1930 bil-kunsens tal-Vigarju Ġenerali, l-Kanonku Pawl 
Galea.

Kif wieħed jista’ jaqra mill-qoxra ta’ dan il-fuljett il-Malti 
li ntuża huwa dak antik li għalkemm huwa differenti 
minn dak li jintuża llum, xorta waħda jiftiehem sew u ma 
jnaqqas xejn mill- importanza ta’ dak li Dun Pietru Paul 
Grima ried li jwassal lin-nies biex titkompla titkattar id-
Devozzjoni lejn il-Qalb Imqaddsa ta’ Ġesù.

IL-FESTA T-TAJBA LILL KULĦADD.

Mario Fenech

Il-Kbira Wegħda 
tal-Qalb ta’ Ġesù


